
Gipuzkoako mugatik
Mugirorainoko flora
aztertu du�2-3



«Interesgarria litzateke
jendeak nik egindako

lanarekin ikastea»

IÑIGO TERRADILLOS

Berastegiar gazte honek karre-
rako praktika moduan lan inte-
resgarria egin zuen, Plazaola-
ko naturbidearen zati batean
aurkitzen diren landare eta
zuhaitzen azterketa hain zuzen
ere. Lan gogorra izan bada ere,
bertan aurkitzen diren landare,
zuhaitz eta zuhaixka guztiak
bereizten eta hauen ezauga-
rriak zerrendatzen ikasi du,
udan 3 hilabetez zonalde hone-
tako flora arakatzen jardun eta
gero.

Nondik nora iritsi zitzaizun
horrelako lan bat egiteko au-
kera?
Plazaolako partzuergo turisti-
koarekin bat egin nuen eta
oraindik gisa horretako lan bat
egiteko zegoenez, Gipuzkoako
mugatik Mugiroraino bitarteko
flora aztertzea proposatu zida-
ten.
Zertan datza, zehatz mehatz,
egin berri duzun ikerketak?
Plazaolako naturbidean, hau
da, trenbide zaharra dagoen
bidean aurki daitezkeen landa-
reak, zuhaixkak eta zuhaitzak

Lehen trenbide zaharra zegoen Plazaolako naturbidearen
zonalde bateko landareen, zuhaitzen eta zuhaixken 

azterketa egiten jardun du hiru hilabeteetan

PPEERRTTSSOONNAALLAA�

�Berastegin jaioa�1978ko
martxoaren 18an�Denbora
librean eskulanak egitea atsegin
du�Naturarekin zerikusia duen
guztia egitea gustatzen zaio.

Mendia ala hondartza? Men-
dia nahiago; txiki-txikitatik
mendi inguruan bizi eta gero
hura maitatzen bukatzen duzu.
Oporretarako zein leku auke-
ratzen duzu? Leku desberdi-
nak bisitatzea gustatzen zait.
Tunez eta Turkian izan nintzen
eta horrelako kultura desber-
dinak ezagutzea asko atsegin
dut, asko ikasten delako haie-
tatik.

aztertu ditut hainbat zatitan:
Plazaolako estazio dagoen le-
kutik Leitzako estaziora, berta-
tik Uitziko tuneleraino, Uitziko
estaziotik Lekunberriko esta-
ziora eta Lekunberritik Mugi-
roraino. Uitziko tunelaren ka-
suan, barrutik pasa ezin de-
nenz kanpotik egin nuen zati
hori Uitzi herriraino bitartean.
Eta noski landare eta zuhaitz
desberdinak topatuko dira
zonalde desberdinetan.
Gaztaina, lizarra eta haritza
dira nagusi Plazaola eta Leitza-
ko zonaldean, eta Uitzi eta Le-

kunberri aldean, berriz, Medi-
terraneo inguruko landareekin
egin dezakezu topo.
Lan gogorra  izango zen,
ezta?
Uztaila, abuztua eta iraila pasa
ditut egunero ingurune horie-
tan hazten diren landareak eta
zuhaitzak ikusten eta miatzen.
Lan handia egin dut, baina ka-
rreran erakusten ez dizkigute-
nak ikasi ahal izan ditut. Gaine-
ra, departamentuko eta par-
tzuergoko tutoreen laguntza
ere izan dut.
Interesgarria izango litzateke
zuk egindakoarekin jendeak
ere ikastea.
Asko gustatuko litzaidake, Pla-
zaolako naturbidean panelen
bidez landareen azalpenak
ematea, horrela erabilgarria
izan dela ikusiko bainuke. Gai-
nera, jende askok aukeratzen
du mendi bueltak egiteko bide
hau oso polita baita eta interes-
garria litzateke ibiltzen doana-
rentzat zein zuhaitz eta landare
dituen inguruan ikustea.
Txikitatik al zenuen buruan
naturarekin zerikusia duten
lanak egin nahi zenituela?
Bai. Ez nengoen oso ziur zein
karrera aukeratu behar nuen,
baina bai arlo honekin zeriku-
sia izan behar zuela. Naturaren
inguruan bizi naiz  eta horrega-
tik gustuko izan dut beti.

NATURA

«Mendi eta basoen
inguruan bizi izan naiz
txikitatik eta horregatik
atsegin dut naturarekin
zerikusia duen guztia»IÑIGO TERRADILLOS

Mendeurrenik
gabeko
kijotea

A falondoa telebista pare-
an hasi berrian, alboko
bizilagunari buruz hiz-

ketan aritu gara pisukidea eta
biok. Tipo kuriosoa da, gor-
puzkera grotesko antzekoa
izanagatik sinpatia erraz har-
tzen zaien horietakoa. Lauro-
geiak paseak izango ditu se-
gur aski; luzera txikikoa eta gi-
zen antzekoa, jada gazte
sasoian baldarra zuen gor-
puzkerak urteekin txarrera
egin duela nabari zaio. Huts-
tarteak hortzak baino ugaria-
go ahoan, ez dakit antiaju lo-
diek aurpegia areago itsusitu
edota ezkutatu egingo ote du-
ten. Halere, esan bezala, begi-
ko erraz hartzen den horieta-
koa da. Hala kontatu zidan pi-
sukideak, behin harekin
hizketan, auzoan izandako la-
purretak zirela-eta beldurrak
hartuta zebilela aitortu omen
zion. Lasai egoteko, hark. Se-
riotasun osoz, arazorik ba-
zuen, garrasi egiteko ozen
agindu omen zion, eta joango
zela bera bastoiarekin lapurra
uxatzera.

Hasiera batean grazia egin
zidan ateraldiak.Gezurra diru-
dien arren, erraz imajina bai-
nezakeen agurea, bastoia gora
altxatuta ustezko lapurrak as-
tintzen, kijoteetan kijoteena,
balentriak bete nahian prin-
tzesa bereganatzearren. Baina
tristetik ere badu zerbait isto-
rioak. Kijote izateak gabezia
bat salatzen baitu. Eta argi na-
bari zaio hau nire bizilagunari,
gaurko hitzezko balentriek
gaztetan lortu ez zituen bizila-
gunen faboreak salatzen baiti-
tuzte. Ezinezko zaio bere iraga-
na errekonozitzea, eta horrek
gaurko egiazko neurriak uka-
tzera darama.

Denok dugu zerbait kijote-
tik (edo nire bizilagunetik).De-
nok eraldatzen ditugu, nahita
edo nahi gabe, inguratzen gai-
tuenaren neurriak, eta horien
araberako helburuak martxan
jartzen ditugulako plantak egi-
ten ditugu, bai besteen bai
geure buruaren aurrean. Hale-
re, ez dut uste ondorioa tragi-
koa-edo denik. Erraza baita
gezurrezko erraldoien aurka
borroka egiteko plantetan da-
bilenari sinpatia hartzea. Nik,
behintzat, sinpatiaz begira-
tzen diot nire bizilagunari.

UUZZTTUURRRREETTIIKK�
EKAIN GARMENDIA



‘Egunero’ HITZA bihurtu zenekoa

B i urte pasatu dira Euskaldunon
Egunkaria itxi zutenetik. Eta on da
gogoratzea, memoria txarrak gaizki-

leek baino kalte handiagoa egiten baitu as-
kotan.On da gogoratzea nola bizitu genuen
egun hura. Harridura, beldurra, amorrua...
dena nahasian; baina, denaren gainetik, el-
kartasuna, elkartasun-uholdea.

Goizeko zazpietan irratian berria entzun
nuenetik gauera arte erretzeari utzitako bi
astetako zigarro guztiak biriketaratu ni-
tuen. Euskarak eman duen urrats garran-
tzitsuenetako bat, Euskaldunon
Egunkaria, itxita; justifikazio parregarri
batekin —eta parregarri ez da beti parre-
gurea ematen diguna—,urte askotako lana
eta izerdia pikutara. Ez zitzaidan buruan
sartzen, ezin zitekeen. Batekin hitz egin,
besteari deitu, denak galdera berberak:
Zergatik? Nola? Orain, zer? Hurrengoa
nor? Zer egin dezakegu? Nola lagundu?
Segituan protesta, pankartak, kontzentra-
zioak... eta Donostiako manifestazio erral-
doi hura.

Milaka lagun Donostia betetzen, tantak
ginen unolde hartan. Bukatu zenean, or-
dea, diferentzia: batzuk etxera bueltatu gi-
nen, ez genuen ikusten zer beste egin  ge-
nezakeen; beste  tanta batzuk, etxera beha-
rrean, lanera bueltatu ziren. Tanta horiek,

IIRRIITTZZIIAA�AMANDO HERNANDEZ (EUSKALTEGIKO IRAKASLEA )

errekasto bildu, lanera; eta horiek gogora-
tu nahi nituzke orain eta hemen: Euskaldu-
non Egunkariako langileak.

Enpesa bat ixten denean, langileen ja-
rrera, normalean, beren lanpostuak salba-
tzea izaten da,guztiz logiko eta zilegia. Eus-
kaldunon Egunkariako langileen jarrera
bestelakoa izan zen, ordea: Egunkaria ate-
ra behar zen, kosta ahala kosta. Euskal He-
rria Egunero bihurtu zen Tolosaldean Egu-
nero; ez handik hilabetera edo astebetera,
ez, biharamunean, otsailaren 21ean. In-
demnizazioak, langabezi-sariak, soldatak,
hipotekak... ez ziren izan haien lehenengo
ardura. Lehenengoa egunkaria ateratzea
zen, eta atera egin zuten. Oso baldintza
kaxkarretan, oso behin-behineko egoeran;
baina Euskal Herrian Egunero kalean izan
genuen, ia urte hartako sanjoanak bitarte-
an.

On da gogoratzea zer gertatu zen otsaila-
ren 20an duela bi urte. Baina hori bezain
mesedegarri gogora ekartzea zer egin den
bi urte honetan. Egunero, Berria, 6 HITZA
dagoeneko, Internetera bueltatu... Egoera
normalizatura itzuli gara kasik —eta kasik
diot, Euskaldunon Egunkaria oraindik ere
itxita dagoelako, frogarik ikusi ez dugula-
ko, epaiketak hor zain dauzkagulako...—,
Euskaldunon Egunkariak utzitako hutsu-

nea duintasunez bete da (egin dutenek
bete dute).

Jende eta erakunde askok lagundu zuten
eta haien elkartasuna ezinbestekoa izan
zen egoerari buelta emateko. Eta ez nuke
injustua izan nahi hori guztia ahaztuta. Bai-
na injustuagoa izango nintzateke Euskal-
dunon Egunkariako langileen meritu eta
kemenagatik izan zela aitortuko ez banu:
beraiek bideratu zuten laguntza; beraiek
bihurtu zuten ogi gari hura; beraiek elikatu
gintuzten gu, haientzat jatekorik izango
zen ala ez jakin gabe...

Gaurko eguna negar egin genueneko
beste hura gogoratzeko da, langile haiei
esker; bestela, oraindik negarrez.

Bukaera exajerazioa izango dela bada-
kit, baina betidanik gustatu zaizkit exajera-
zioak.

Gure talde, erakunde, enpresa eta zerbi-
tzuetan denak halakoak balira, gaurko
erreferenduma ez litzateke hemen ea euro-
par izan nahi dugun galdetzeko, baizik eta
Europan,ea beraiek Euskaldunon Egunka-
ria eta Berria sortu dituen herriko kide izan
nahi duten jakiteko. Eta giza kapital hori
ezagutuko balute, erantzuna garbi ikusten
dut nik.

Eskerrik asko denoi, denoi eta banan-
banan.

tolosaldeko eta leitzaldeko hitza
IGANDEA, 2005eko otsailaren 20a 3IRITZIA

KKOOMMIIKKIIAA�GORKA SALABERRIA TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29

�San Esteban: 00 68 00

�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

�Donostiako autobusa: 36 17 40
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Etxebeste, J.M. Gernikako
Arbola 3 (Tolosa) 943 65 10 40.
Plaza. Elbarren 36 (Leitza) 112 
Bihar. Bronte, C. Korreo 20
(Tolosa) 943 67 60 13.
Erbiti. Lizarraga 37 (Leitza). 112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.

hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info



BBiirrmmaanniiaa  eettaa  TTxxiinnaa::  22..  ppaauussooaa
margoturiko marra bat zen eta
inguruan beste ehun pertsona
genituen. Kanpotar bakarrak
izanik denen begiradak geni-
tuen gainean, eta denbora au-
rrera joan ahala harreman
ederra sortu zen denen artean.
Azken gauean festa giroa jarri
genuen, abestu eta dantzan
ederki pasa genuen denok.
Esan beharra dago, arrakasta
handiena gure kalian gora, ka-
lian berak… sorturiko mugi-
mendua izan zuen.

Muga igarotze berezia 

Myanmarretik Txinara pasa-
tzeak berriro ere denboraren
makinan sartzea bezala izan
zen, baina oraingo honetan
denboran aurrera. Kosta zi-
tzaien mugako poliziei Espai-
nia herrialdea zein zen jakitea,
azkenean ni neu gogoratu nin-
tzen txinatarrez Shibaia esaten
dela. Itxarote luzeak irauten
zuen bitartean, ahal genuen
moduan saiatzen ginen uler-
tzen modu jatorrean hurbiltzen
ziren beste militarrekin. Hala-
xe, sortzen ari zen giro ederra
ikusirik, Fabik bideo kamera-
rekin grabatzea proposatu
zuen, eta gauzak nola diren,
Myanmar eta Txina arteko
muga konplikatuan irudiak
grabatzeko baimena eman eta
gainera hurrengo herrira joa-
teko taxia ordaindu ziguten mi-
litar jator hauek. Inoiz halako-
rik! 

Txinatar dragoia esnatu da

Guztion ahotan da Txina alda-
tzen ari denako esamesa, eta
bertakoa ikusi ondoren garbi
ikus daiteke hitz horiek ez dire-
la hutsean erortzen. Txinatar
dragoia esnatu da eta bere su-
garrak gero eta urrutirago iris-
ten ari dira. Modernizatzea
errealitate bat da Txinan! Baina
ez da industrializatze azkar eta
burugabea, ez gero; inguruko
beste herrialdeen akatsak
ondo aztertu eta beraietatik
ederki ikasi dute. Aurreratze
prozesu honetan milaka urtean
Txinak bildu duen kultura eta
aberastasunarekin oreka bila-
tzen saiatu dira, eta baita lortu
ere. Hiriak nahasketa perfektu
baten ageri dira: tenpluak eta
zerura bidean altxatzen diren
eraikuntzak, kotxeak eta bizi-
kletak, hipermerkatuak eta
merkatu zaratatsuak, autobi-
deak eta parke lasaiak, disko-
tekak eta yoga egitera joaten
diren plazak eta lekuak, traje
garestiak daramatzan pertso-
na eta arropa tradizionalekin
jantzitatako etnia desberdine-
tako jendea, … 

BIDAIAK�

Asia ekialdeko ‘tsunami’-a jasan ondoren, Thailandia atzean utzi eta herrialde
hauetan ibili dira azken hilabetean Angel Cuerdo eta Fabiola Jubin bidaiariak

Motorrez. Garraiobide asko ari dira erabiltzen Angel Cuerdo eta Fabiola Jubin tolosarrak Asian. FABIOLA JUBIN

Uraren festa

Jinhong izeneko herrian aurki-
tu genuen lehen aldiz Mekong
ibaia, Lancang ibaia txinata-
rrez. Lehorte garaia izanik, ur
gutxi zeraman ibaiak eta are
bankuen artean agertzen zuen
bere izatea ur korronteak. Bai-
na hala ere, bere inguruan bizi-
tza zen nagusi! Arrantzaleak,
egurrezko kanoetan merkatu-
ra hurbiltzen ziren nekazariak,
arropa garbitzen zeuden ema-
kumeak, uretan jolasean zeu-
den umeak,…Guztiak bizi ziren
Mekong indartsuaren babese-
an! 
Dai etniakoak dira batez ere lu-
rralde hauetako biztanleak.
Mekong ibaieko urak sakra-
tuak dira beraientzat eta urte-
ko ospakizun bereziena uraren
festa da. Bertan, zahar eta gaz-
te, gizon eta emakumeek, elka-
rri ura boteaz bedeinkatzen
dira ur sakratuarekin. Ura bizi-
tza da eta bizi sortzaile! Umerik

Merkatuan. Zopa saltzailea Myanmarreko merkatu batean kalean. F.JUBIN

Mojeak. Moje gazte budista batzuk Myanmarren, bi
bidaiari tolosarrei begira. F.JUBIN

Emakumeak. Myanmarreko emakume batzuk. Janzkera eta kolore
biziak erabiltzen dituzte. F.JUBIN

ANGEL CUERDO

Thailandia atzean utzi genuen
eta Mekong ibaiaren inguruko
herrialdeen azterketa honetan,
Myanmarren, garai bateko Bir-
manian, eta Txinan ibili gara
azken hilabete honetan.

Hegazkina hartu behar izan
genuen Myarmarren sartzeko,
ez baitago beste aukerarik. Go-
bernu militarizatu batek urte
askotan guztiz itxia mantendu
du herrialdea eta, dibisa beha-
rrengatik, azken urte hauetan
irekitze prozesu bat hasi bada
ere, oraindik herrialdearen
errealitatea ezezaguna da, bai-
ta bertakoentzat. Asia ekialdea
kaltetu duen tsunami-aren ka-
sua adibide bat besterik ez da:
gobernuaren kontrolpean dau-
den komunikabideek zioten
Myanmarren 50 hildako beste-
rik ez zirela egon, hori bai, in-
guruko herrialdetan izandako
sarraskiak azpimarratu ondo-
ren. Hauek entzunda, bertako-
ek halaxe zioten ahoa erdi ire-
kian zutela: «Militar hauen ara-
bera, Myanmarren inoiz ez da
ezer pasatzen, gu beti ondo!»

Denboraren makinan atzera 

Mandalayra iritsi ginen hegaz-
kinez, Myanmarreko bigarren
hiri handiena eta garai batean
hiriburu izandakora. Nazioar-
teko aireportuan bertan hasi
ginen somatzen ikustekotan
geundena; argirik ez zegoen
eta noizbehinka, tximistak
izango balira bezala, une labur
batzuetan argitasun pittin bat
sortzen zen. Kanpoko errealita-

teak horixe bera adierazten
zuen, hegazkin batean ez bai-
zik eta denboraren makinan
200 urte atzera bidaiatu genue-
la!

Nekazal eta abeltzain giroa
da nagusi Myanmarren; baina
traktore edo antzeko beste
inongo modernotasunen
arrastorik gabe. Zaldiek edo
idiek tiratako gurdiak mugi-
mendurako, bufaloak lurra
ereiteko eta bizikleta ziren per-
tsonen laguntzaile fidelak. Bai-
na badu herrialdeak berezko
magia eta kolorea, begirada
galdu egiten zen ikusten geni-
tuen ehundaka irudi bitxi eta

ederretan. Gizon eta emaku-
meek aurpegia kolore horizko
krema batekin igurzten zuten
eta janzterako orduan, denek
zeramaten longie izeneko
gona; marratuak gizonezkoen-
tzako eta loredunak emaku-
mezkoentzat. Bertako giroan
ahalik eta gehien murgiltzeko
intentzioarekin, guk ere longie-
a jantzi eta bizikleta oinarri be-
zela hartuta Myanmar ezagu-
tzeari ekin genion.

Mandalayko palazio eta ten-
pluak, Amarapurako zubia, Ba-
ganeko lautadan sakabana-
tzen diren ehundaka pagodak,
Inle lakuan hankarekin arran-
tza egiten duten arrantzaleak
eta Veneziaren antzera ur gai-
nean altsatzen diren herriak,
edozein herriko merkatuetan
agertzen zen etnia desberdine-
tako jendearen janzkera bere-
ziak… Horiek Myanmarek es-
kaini dizkigun irudi bakan ba-

tzuk besterik ez dira; garbi ge-
nuen, herrialde honek badu
guztiz harrapatzen zaituen bo-
tere berezi bat.

Ierawadi ibaian barrena

Myanmarretik ateratzeko ara-
zo dezente jarri zizkiguten.
Errepidez ateratzeko galdera
egiten genuen bakoitzean
erantzuna bera zen: gerrilari,
droga trafikatzaile edo beste
hainbat arrazoirengatik muga
bideak itxirik zeuden.Baina az-
kenean sortu zen aukera bat:
Ierawadi ibaia barku batean 3
egunez jarraituz Txinako mu-
gara hurbiltzea eta bertatik go-
bernuko ofizial batek eraman-
go gintuen, bizkarzain modua,
oihanean barreneko bide men-
ditsu bat jarraituz Txinara ber-
tara.

Barkuko esperientzia bere-
zia izan zen; gure tokia lurrean

eduki ezin duten emakumeek
bertan espero izaten dute ugal-
kortasuna berreskuratzea.
Guk ere festan parte hartuz,
dantza eginez eta elkarri ura
boteaz, bat egin genuen Me-
kong ibaiaren bataioarekin.
Hemendik aurrera, are presta-
tuagoak gaude ur sakratuaren
bidea amaieraraino jarraitze-
ko.

Urte zahar eguna Txinan

Otsailak 9 an sartu ginen txina-
tar urte berrian, oilarraren ur-
tean oraingo honetan. Bezpera
gaueko afaria, urteko unerik
bereziena da txinatarrentzat,
familiekin elkartzeko garaia.
Horrek munduko jende migra-
ziorik handiena sortarazten
du; denek ospatu nahi dute

egun berezia familiaren babe-
sean. Bezperan urduritasun gi-
roa nabarmentzen zen kalee-
tan, gure Gabon gaueko janari
eta oparien erosketekin gerta-
tzen denaren antzeko zerbait.
Arratsaldeko seietarako den-
da gehienak itxi zituzten eta or-
duan hasi zen festa alaitzen,
edonon entzuten hasi ziren su-
ziri eta su artifizialen zarata.

Txinan festa eta petardoak ba-
tera datoz!

Indarrak berriturik eta festa
giroa barnean daramagula,
gure bideak Laos, Kanbodia
eta Vietnamen jarraituko du
hurrengo egunetan. Mekong
ibaiaren indarrak aurrera era-
maten gaitu.

www.angelcuerdo.com

GIZARTEA�

«Kendu nahi diguten altxor hau defendatzeko», parte-hartzea eskatu zuten atzo

Gerontologikoaren aldeko plataforma, atzo kultur etxean. I.TERRADILLOS

ezer ez dakitela adirazi dute-
la», gehitu zuten.

Era berean, kaltetuak, langi-
leak, egoiliarrak eta familiako-
ak ezezik denok garela esan
zuten, «nork ziurtatuko digu
plaza horiek ez direla gure
etxekoren batek edo gutakoren
batek bete behar zituenak?».

Amaitzeko, Ester Larrañagak
azpikeriekin eta alderdikerie-
kin jokatu duela salatuz, «ken-
du nahi diguten altxor hau de-
fendatzeko» herritarren parte-
hartzea eskatu zuten, bai
dendetan Gerontologikoa ez
itxi dioen kartela jartzeko, bai
eta astelehenetan Kultur Etxe-
an egiten dituzten bilera irekie-
tara etortzeko orduan ere.

IÑIGO TERRADILLOS

Atzo goizean Tolosako kultur
etxean aurkeztu zuten Geron-
tologikoaren aldeko platafor-
ma; hau ixteko hartu duten era-
bakiaren aurrean pertsona tal-
de batek, nork bere kabuz edo
kolektiboki plataforma hone-
tan antolatzeko beharra ikusi
baitu, batetik «inposaketa mer-
kantilista eta antisozial hau sa-
latzeko», eta bestetik «bizi ga-
ren herrian jaiotzeko, bizitzeko,
zahartzeko eta hala nahi izanez
gero hiltzeko, gure eskubidea
defendatzeko».

«Gipuzkoako Foru Diputazio-
ko Gizarte Zerbitzuen ardura-
dunak Euskal Herria plazako

6 tolosaldeko eta leitzaldeko hitza

Telefonistak. Harreragileak. Plaza
libreak erakunde publikoetarako.
Informazioa doan. 943 65 01 93.
Ostalaritza. Sukaldari laguntzaileak,
sukaldariak, zerbitzariak. Plaza
libreak: eskolak, egoitzak, Eusko

Jaurlaritza. 943 65 01 93 telefonoa. 
Eraikuntza. Igeltseroak, peoiak.
Plaza finkoak Gipuzkoako udaletan
Informazioa doan. 943 65 01 93.
Gidariak. Plaza libreak: eskolak,
Eusko Jaurlaritza, Aldunidia.

Informazioa doan. 943 65 01 93. 
Haur Hezkuntza. 1.200 plaza.
Sarbidea libre. Informazioa doan.
943 65 01 93.
Administrazio laguntzaileak.
Laster sarrerak udal hauetan:

Hernani, Usurbil, Irun, Beasain,
Altzo, Bergara, Zorrales, Mutriku,
Zizurkil, Mendaro, Anoeta.
Informazioa doan 943 65 01 93.
Mantenua. Elektrikariak, iturginak,
soldatzaileak, igeltseroak. Plaza

libreak: erakunde publikoak. Informa
zaitez. 943 65 01 93.
Peoiak, elektrikariak, iturginak,
soldatzaileak, igeltseroak. Plaza
libreak erakunde publikoetan. 943 65
01 93.

iragarki laburrak�

Gerontologikoa ixteko hartu
duen erabakiaren aurrean, To-
losak eta bere eskualdeak de-
nera 83 plaza, egun dituen %30
galduko dituela, Iurreamendi

egoitzan galduko direnekin ba-
tuta», azaldu zuten atzoko
prentsaurrekoan.

«Udal ordezkariek, alkatea
buru dutela   behin eta berriro

Hotza eta ura
nabarmendu
zen atzoko
azokan 

Hotzak ez die kalterik
egin barazkiei; 
berritasunak datoz 
arbolaren azoka

PABLO ALBERDI

Euria eta ura izan ziren nagu-
si atzoko azokan. Halere, sal-
mentak eta erosleen kopu-
rua bere onean mantendu
zen.Eskaintza, joan den aste-
an bezala, benetan ikusga-
rria izan zen. Neguko baraz-
kien itxura eta freskotasuna
aipagarria suertatu zen, eta
dirudienez, aste honetako
hotzak eta elurrak, ez die kal-
te handiegirik egin barazki
gehienei.

Aipatzekoa izan zen ere
Atari kalean bizi zen giroa.
Tratuak egin ziren, eta bisita-
ri asko pasatu ziren arbolak
ikustera. Datorren asterako
berrikuntza asko dauzkate
prest arbolaren azoka bere-
zia izango baita Tolosan. Pro-
duktu gehiago eta berritasu-
nak ikusteko aukera izango
dugu,beraz,eta ziur aski giro
onenean.

ATZOKO AZOKA�

merk. gares.

Berdura plaza
Pinu insignis 0,17 -
Lilia 1,20 -
Krabelina 4,80 -
Pensamientoa 1,00 -
Konifera 6,00 -
Azalea 3,50 -

Bertako produktuak
Tomatea 2,00 3,50
Kalabaza 1,50 3,00
Patata 0,66 1,00
Tipula 0,80 1,00
Azenarioa 1,00 4,00
Letxua 0,80 1,00
Arrautzak 1,30 2,10

Produktu ekologikoak
Sagarra 2,00 3,00
Intxaurra 4,00 6,00
Arroza 1,90 2,00
Aza 2,50 3,00 

AZOKA�

5-2 irabazi dio Tolosak
Pasajes-i denboraldiko
partida hoberenean

KIROLAK�

Lehenengo zatia markagailua kontra zutela
amaitu arren, partidari buelta eman zioten

I.TERRADILLOS

Sekulako partida burutu zuen
atzo Tolosak Pasajes-en aurka,
5-2koarekin amaitzea lortu
zuelarik.

Tolosatik, Apezetxea, Aimar,
Jon, Aierbe, Artola, Romero,
Orue, Lasa, Elola, Regillaga eta
Blanco atera ziren berdegune-
ra.Egindako aldaketak,guztiak
ere bigarren zatian, Ilunbe

Blancorengatik, Zuloaga Lasa-
rengatik, Garagarza Romero-
rengatik eta Unai Elolarengatik
izan ziren.

Lehenengo zatian paretsu
ibili ziren bi taldeak. Pasajes-
ek sartu zuen lehendabiziko
gola eta ondoren Orue izan zen
Tolosarentzat berdinketa lortu
zuena. 45. minutuan Aierbek
penaltia egin zuen eta aurka-
riek 1-2koa sartu zuten.

Bigarren zatian Tolosa indar-
berriturik atera zen eta denbo-
raldiko joko onena eskaini zue-
la esan daiteke. Aimarrek ber-
dinketaren gola egin zuen.
Ondoren Orueri egindakope-
naltia Jonek sartu zuen 60. mi-
nutuan. 85. minutuan 4-2koa

Zuloagak egin zuen eta nor-
gehiagokako azken gola, be-
rriz, minutu bat beranduago
etorriko zen Orueren eskutik.

Partida bikaina beraz  eta gol
festa Tolosarentzat ikuskizun
paregabea eskaini zielarik
bertaratu ziren zaleei.

5-2 irabazi zuen atzoko partidan Tolosak Pasajes-en aurka. I.TERRADILLOS



OOmmeennaallddii  jjeennddeettssuuaa
EEnneekkoo  GGoorroossttiiddiirrii

IMANOL GARCIA

Laurehun lagun inguru izan zi-
ren atzo arratsaldean baldin-
tzapean askatutako Eneko Go-
rostidiri eginiko ongietorri
omenaldian. Gazte billabona-
tarra oholtza gainera igo zen
ondoan ama, neskalaguna,
anaia eta honen neska laguna

VILLABONA�GIZARTEA

Laurehun lagun inguru bildu ziren atzo arratsaldean herriko
Berdura plazan billabonatar gaztearen ongi etorri ekitaldian

Eneko Gorostidi, senitartekoekin, jendearen txaloak entzunez. I. GARCIA

eta txakurra ondoan zituela.
Txalapartariak, dantzariak,
bertsolaria eta musika talde
baten emanaldia entzun eta
ikusi ahal izan ziren omenal-
dian zehar.

Amasa-Villabonako Aber-
tzaleak plataformak eta Tximo
Herri Ekimenak hartu zuten hi-
tza omenaldian. Eneko Gorosti-
dik bukaeran hitz egin zuen eta
eskerrak eman zituen omenal-
dira agertutako guztiei eta «bo-

rrokaldirako deia» egin zuen
«preso guztiak kalean izan
arte».

Ekitaldiaren amaieran Villa-
bonako Amnistia Aldeko Mugi-
menduak adierazi zuen ez dela
«bizi dugun gatazkaren kon-
ponbiderik lortuko, preso bat
bakarra espetxean dagoen bi-
tartean». Ondoren manifesta-
zioa egin zen herriko kaleetatik
eta Sarasola sagardotegian
afaltzen bukatu zen omenaldia.

tolosaldeko eta leitzaldeko hitza

ALOKAIRUAN
Garajea. Tolosako Iurre auzoan
garaje itxia alokatzen da. 609 43
59 07, 665 75 87 74.

LANA 
Zaintzailea. Emakumea behar
dugu Anoetan haurrak zaintzeko.
943 65 00 32.
Sukaldaria eta tabernaria.
Tabernarako sukaldaria eta
tabernaria behar dira. Deitu
15:00etatik aurrera. 943 682154.

SALGAI 
Etxea. Alegiako Larraitz auzoan
etxea salgai. 680 57 09 52.
Ezkon soinekoa. Hanibal
Laguna diseinatzailearen ezkon
soinekoa salgai. 615 72 91 99.
Estetikako aparatuak.
Estetikako aparatuak salgai.
Deitu: 660 057 605.

iragarki laburrak�

Eskubide
zibil eta
politikoen
defentsan 
18/98 AUZIA�Donostiako
Kursaala bete egin zen atzo
18/98+ taldeak deitutako
ekitaldian —argazkian taldeko
Maite Aristegi—. Taldeko
kideez gain, 18/98 auzian
auzipetutakoak —tartean
eskualdeko lau—, haien
lagunak eta hainbat eragile
izan ziren. Bildutakoek auzian
izandako «eskubide urraketen
eta bidegabekerien» berri
zabaltzeko eta salaketa
egiteko konpromisoa hartu
zuten eta hilaren 26ko
manifestaziorako deialdia
luzatu zuten. IRUTXULOKO HITZA

Laskorainen
DBHri buruzko
informazio 
ekitaldia

TOLOSA�

I. GARCIA

Laskorain Ikastolak informa-
zio ekitaldia antolatu du
DBHko eskaintza ezagutu
nahi duenentzat. Interesa
dutenek hitzordua bihar,
arratsaldeko 18:00etan izan-
go da, Usabal auzoan dago-
en ikastolan bertan. Ikastola
bertakoak ez diren gurasoei
eta inguruko herritarrei zu-
zendua dago. Saioaren buka-
eran ikastola ezagutzeko au-
kera izango dute hitzaldira
agertzen direnek



AUPA ANDER!
Ez Espainiak, ez Frantziak, ezta
elurrak ere etziguk gure borroka
geldituko. Estatus politikoaren

alde jo ta ke! Etxerat.

URTE ASKOAN
Imanol Mendizabal. 

Bihar 8 urte.  Zorionak eita,
ama eta Ainararen partetik.

ZORIONAK AITONA
Atzerapenez. Batez ere Eñauten partez.

URTE ASKOAN
Unax Altuna Etxezarreta (Amezketa).

Zorionak eta muxu handi bat. Aita,
ama eta familia guztiaren partetik.

Laskorain Ikastolako abesbatza izan zen partaideetako bat. I. GARCIA

EEllkkaarrttaassuunnaa  IInnddiiaarreekkiinn
TOLOSA�Jende asko bildu zen Leidorren eskualdeko Misio Taldeak Indiako

proiektuetarako laguntza biltzeko Huar Misiolarien Jaialdian

ERREDAKZIOA

A tzo arratsaldean zuten
hitzordua Leidor zine-
man eta erantzun ona

izan zen: haur eta guraso ugari
bildu zen Tolosaldeko Misio
Taldeak antolatutako Haur Mi-
siolarien Jaialdian.

Helburua Vedruna Samajik
Kendra erakundea —Ibarrako
Misio Taldeak bideratutako la-
guntzarekin— Indiako Ghogha
herrian bultzatzen ari den
proiektuak laguntzea zen. Eta
jaialdian ondo pasatzea, noski.
Behar handia dagoen lurralde
hartan haurtzaindegia, eskola,
eta hainbat lokal —bilerak egi-

AAGGEENNDDAA�

DEIALDIAK

Ibarra. Firma bilketa
presoen alde hauteskunde
mahaien ondoan. Bilkura
13:00etan plazan.
Leitza. La terminal.
19:30ean zineman.
Tolosa. El aviador. 16:15,
19:30ean eta 22:45ean.
Villabona. Los increibles.
17:00etan, Gurea aretoan.  

AAGGUURRRRAAKK�

teko, emakumeek ikasteko, kul-
tur ekitaldiak eta zerbitzuak bi-
deratzeko— eraiki nahi dituzte.
Tolosaldean jasotzen ari diren
laguntza hara ari dira bidera-
tzen eta atzoko jaialdian lortu-
takoa ere hara iritsiko da.

Eszenatokiaren gainean
haurrak izan ziren protagonis-
ta, batzuk kantari, besteak
dantzak, musika edo gimnasti-
ka egiten. Eskualdeko herri as-
kotakoak ziren: Albiztur, Beras-
tegi, Ibarra, Irura, Tolosa...
Hainbat ikastetxetako ikasleak
ziren artistak. Eta butaketan
bere lagunak eta senitarteko-
ak. Ondo pasatzen eta Indiako
proiektuak laguntzen.

URTE ASKOAN
Aiora Aranalde Ramiro

(Berastegi). Bihar 6 urte. Zorionak
biharko partez. Etxeko guztiak.

URTE ASKOAN
Anttoni Arruabarrena (Lizartza).

Zorionak, seme alabak, eta Oier,
Eider, Garikoitz eta Aimarren partetik.

URTE ASKOAN
Haritz Martin Kortajarena (Zizurkil).
Gaur 6 urte. Zorionak etxekoen partetik eta

batez ere Jokin, Harriet eta Unairen partetik.

URTE ASKOAN
Uxue Balerdi Guerrero

(Alegia). Gaur 2 urte. Familiaren
partetik muxu handi bat.

URTE ASKOAN
Inge Bastarrika Arozena

(Ibarra). Gaur 3 urte.
Familiaren partetik.

hitz
to

lo
sa

ld
ek

o
et

a 
le

it
za

ld
ek

o

HHaarrppiiddeedduunneeii  bbaannaattuuaa�2005eko otsailaren 20a, igandea�III. urtea

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra,
Ikaztegieta, Irura, Larraul, Leaburu, Lizartza, Orendain, Orexa, Tolosa,
Villabona, Zizurkil besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 0088 hotzena 0044 ELURRA 
ARALARREN

Pagomari: bai
Igaratza: bai

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: bai
Albi: bai 

AUPA PELLO ETA JULEN!
Aupa familia! Zuek barrutik eta guk kanpotik indar eginez lortuko

diagu denak etxera ekartzea. Animo eta mila muxu! 
Askatasun haizea.

Urtebetetzea, jaiotza, ezkontza, jaunartzea, urrezko ezteiak, agurrak... hemen argitaratzeko etorri HITZAren egoitzara; ekarri argazkia


